
Apakah kegunaan Monitazone

Monitazone disyorkan pada orang
dewasa, remaja dan kanak-kanak di
antara umur 3 dan 11 tahun untuk
merawat gejala rhinitis bermusim
atau perennial (radang didalam
hidung) dan polip hidung
(pertumbuhan tisu dalam hidung)
pada pesakit berumur 18 tahun ke
atas. Monitazone juga disyorkan
untuk rawatan gejala rhinosinusitis
akut (resdung) pada dewasa dan
kanak-kanak berumur 12 tahun
keatas.

Bagaimana Monitazone berfungsi

Apabila ubat semburan hidung
Monitazone digunakan, bahan
aktifnya iaitu mometasone furoate
bertindak mengurangkan radang,
kegatalan hidung, bersin, hidung
tersumbat dan hidung berair

Sebelum mengambil Monitazone

-Bila tidak boleh mengambil

Jangan guna ubat ini sekiranya anda
alah pada bahan aktifnya iaitu
mometasone furoate

Sekiranya anda sedang mengalami
jangkitan hidung, anda perlu tunggu
sehingga jangkitan tersebut sembuh
dengan sempurna sebelum
menggunakan ubat ini.

Sekiranya anda sering mengalami
pendarahan hidung.

Jika anda telah menjalani
pembedahan hidung atau mengalami
kecederaan hidung baru-baru ini.

-Sebelum mula mengambil

Sila beritahu doktor atau ahli farmasi
anda sekiranya anda mempunyai
masalah kesihatan seperti:

e Pernah mengalami penyakit
batuk kering (tibi)

e Jangkitan mata disebabkan virus
Herpes simplex

e Sekiranya anda sedang
mengalami apa-apa jenis
jangkitan.

e Sekiranya anda sedang
mengambil ubat lain yang
tergolong dalam kumpulan
steroid dalam bentuk pil ataupun
suntikan.

e Sekiranya anda telah menjalani
pembedahan hidung atau
mengalami kecederaan hidung
baru-baru ini.

Sila bincangkan situasi seperti yang
dinyatakan diatas dengan doktor atau
ahli farmasi anda sebelum
menggunakan Monitazone

Jika anda sedang mengambil ubat
yang mengandungi steroid untuk
merawat alahan, doktor mungkin
akan menasihatkan anda supaya
berhenti mengambilnya sebaik sahaja
memulakan rawatan dengan
Monitazone. Sekiranya anda
mengalami kesan sampingan seperti
sakit-sakit sendi, letih dan
kemurungan setelah berhenti
mengambil ubat steroid, sila beritahu
doktor anda dengan segera.

Semasa mengandung dan menyusu
bayi:

Sekiranya anda hamil, disyaki hamil
atau sedang merancang keluarga, sila
beritahu doktor anda sebelum
mengambil ubat ini. Jangan gunakan
ubat ini sekiranya anda menyusukan
anak kecuali diarahkan oleh doktor
anda

-Jika mengambil ubat-ubat lain

Sila beritahu doktor atau ahli farmasi
anda sekiranya anda mengambil
sebarang ubat lain termasuk ubat
yang diperolehi tanpa preskripsi
sebelum menggunakan Monitazone.

Cara menggunakan Monitazone

(a) Goncang botol dengan lembut,
keluarkan penutup dan pin
keselamatan seperti bibawah.

(b) Apabila anda menggunakan
Monitazone untuk kali pertama,
sediakan pam dengan menekan
kebawah muncung penyembur
menggunakan jari telunjuk dan jari
tengah sambil memegang pangkal
botol dengan ibu jari anda. Tekan
dan lepaskan 5 hingga 10 semburan
sehingga anda nampak semburan
halus. Jika ubat ini tidak digunakan
lebih dari 2 minggu, sediakan semula
pam ini dengan menekan 2 kali
sehingga semburan yang halus
keluar.

(c) Hembus nafas anda dengan
lembut untuk membersihkan lubang
hidung anda. Tutup satu lubang
hidung anda dengan jari and
masukkan hujung muncung kedalam
lubang hidung yang lain.

(d) Condongkan kepada anda sedikit
ke hadapan, pastikan botol itu tegak.

(e) Mula tarik nafas secara lembut
atau perlahan melalui hidung dan
semasa anda menarik nafas, sembur
sekali kedalam lubang hidung
dengan menekan SEKALI dengan
jari anda.

(f) Hembus nafas anda melalui
mulut. Ulang langkah () untuk
semburan kedua pada lubang hidung
yang sama jika perlu.

(9) Keluarkan hujung muncung dari
lubang hidung ini dan hembus nafas
anda melalui mulut.

(h) Ulang langkah (c) ke (g) untuk
lubang hidung yang lain. Jangan
guna ubat ini lebih daripada yang
diarahkan.

Selepas menggunakan ubat ini,
lapkan hujung muncung dengan sapu
tangan atau tisu yang bersih dan
kembalikan penutupnya.

-Berapa banyak harus digunakan

Sila pastikan anda mengambil
Monitazone seperti yang diarahkan
oleh doktor atau ahli farmasi anda.
Jika anda tidak memahami arahan
pada label ubat, tolong dapatkan
penjelasan dari doktor atau ahli
farmasi anda.

-Bila perlu digunakan

Gunalah Monitazone seperti yang
diarahkan doktor atau ahli farmasi
anda.

-Berapa lama perlu digunakan

Monitazone perlu digunakan selama
cadangan doktor anda.

-Jika terlupa menggunakan

Sekiranya anda terlupa menggunakan
ubat ini, gunakan sebaik sahaja
apabila anda ingat. Jangan gunakan
lebih dari arahan doktor anda.

-Jika mengambil berlebihan (terlebih

dos)

Dapatkan bantuan perubatan dengan
segera.

Semasa menggunakan Monitazone

-Perkara yang perlu dilakukan

Beritahu doktor anda dengan segera
jika anda hamil atau sedang
merancang keluarga.

Beritahu doktor anda dengan segera
sekiranya anda telah menjalani
pembedahan hidung atau mengalami
kecederaan hidung baru-baru ini.

-Perkara yang tidak boleh dilakukan

Monitazone adalah untuk kegunaan
hidung sahaja. Elakkan semburan ke
mata. Jangan gunakan ubat ini untuk
merawat penyakit lain kecuali yang
diarahkan doktor.

Jangan kongsi Monitazone dengan
sesiapa walaupun mereka
mempunyai gejala atau penyakit
yang sama.

-Perkara yang perlu diberi perhatian

Semasa menggunakan Monitazone,
elakkan diri daripada terdedah
pesakit demam campak atau pesakit
cacar air. Sila beritahu doktor anda
dengan segera sekiranya anda telah
terdedah kepada pesakit tersebut.

Monitazone dijangka tidak akan
menjejaskan keupayaan pesakit
untuk memandu kereta atau
mengendalikan jentera.

Kesan-kesan sampingan

Seperti semua ubat, Monitazone
boleh menyebabkan kesan
sampingan sungguhpun bukan semua
orang mengalaminya.

Jika mana-mana kesan sampingan
menjadi serius atau jika anda
mendapati sebarang kesan sampingan
yang tidak disenaraikan dalam

risalah ini, sila beritahu doktor atau
ahli farmasi anda.

Kesan sampingan yang jarang seperti
alahan mungkin berlaku setelah
menggunakan ubat ini. Alahan yang
sangat teruk mungkin berlaku tetapi
ini adalah sangat jarang. Sekiranya
anda mengalami masalah pernafasan
atau berdehit, sila dapatkan
pertolongan dengan segera.

Kesan sampingan yang sangat kerap
berlaku: pendarahan hidung

Kesan sampingan yang kerap
berlaku: sakit kepala, kerengsaan
hidung dan tekak.

Kesan sampingan glaukoma telah
diperhatikan. Walaubagaimanapun,
kekerapanya tidak diketahui secara
mendalam.

Anda boleh melaporkan sebarang
kesan sampingan atau kesan advers
ubat kepada Pusat Pemantauan
Kesan Advers Ubat Kebangsaan
melalui laman web npra.gov.my
[Consumers — Reporting Side
Effects to Medicines (ConSERF) or
Vaccines (AEFID)].

Cara penyimpanan dan pelupusan

-Penyimpanan

Simpan dibawah suhu 30°C. Jauhkan
daripada capaian dan penglihatan
kanak-kanak.

-Pelupusan

Ubat-ubatan tidak harus dilupuskan
melalui air buangan atau sisa isi
rumah. Sila rujuk kepada ahli farmasi
anda mengenai cara yang betul untuk
melupuskan ubat yang tidak
diperlukan lagi. Langkah-langkah ini
dapat membantu melindungi alam
sekitar.

-Rupa dan warna produk

Cecair yang berwarna putih atau
hampir putih dalam bekas yang
dilengkapi dengan pam semburan
bermeter.

-Bahan-bahan kandungan

Bahan aktif
Mometasone furoate
Bahan tidak aktif

Microcrystalline cellulose
and carboxymethylcellulose
sodium (avicel), glycerine,
citric acid hydrous, sodium
citrate dehydrate,
polysorbate 80,
benzalkonium chloride and
purified water

-Nombor MAL
MAL18046159ACZ
Pengilang

SamChunDang Pharm Co. Ltd.

71, Jeyakgongdan 2-gil, Hyangnam-
eup, Hwangseong-si, Gyeonggi-do,
18622 South Korea

Pemegang Pendaftaran Produk

Healol Pharmaceuticals Sdn. Bhd.

74-3, Jalan Wangsa Delima 6,
KLSC Wangsa Maju,
53300 Kuala Lumpur

